
 
 

ᑐᓴᕐᑎᑦᓯᒍᑎᖏᑦ ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

 

ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥᒃ 

 

ᑐᓴᕐᑎᑦᓯᒍᑏᑦ ᑐᓂᔭᐅᕗᑦ ᐅᕙᓂ ᔫᓂ 28, 2013 ᐅᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ (ᐆᒪᔪᓕᕆᔨᕐᔪᐊᑦ 

ᐅᕝᕙᓘᓐᓃᑦ ᑲᑎᒪᔩᑦ) ᑲᒪᓂᐊᕐᒪᑕ ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥᒃ ᑲᒪᒋᓗᒋᑦ ᓇᑦᑎᕙᒃ (ᕿᑭᖅᑕᕐᔪᐊᖅᒥ) ᐊᖑᓇᓱᒃᑏᑦ 

ᐊᒻᒪᓗ ᒥᑭᒋᐊᕐᓂᐊᕐᑏᑦ ᑎᒥᖏᑕ ᑐᑦᓯᕋᐅᑎᖓᓂᒃ ᐃᖃᓗᓐᓂᐊᕈᒪᓪᓗᑎᒃ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ 

ᑐᓂᐅᖃᒐᕐᓂᒃ ᖃᓕᕋᓕᓐᓂᒃ ᓯᓚᑖᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ. 

 

ᐱᔾᔪᑕᐅᔪᖅ ᑲᒪᒋᔭᐅᓂᐊᕐᑐᖅ ᓈᓚᑦᑎᑦᓯᓂᕐᒥ: 

 

ᐱᔾᔪᑕᐅᔪᖅ ᑲᒪᒋᔭᐅᒐᓱᐊᕐᑐᖅ ᑎᑎᖅᑲᑎᒍᑦ ᓈᓚᑦᑎᑦᓯᓂᕐᒥ ᐃᒪᐃᑦᑑᓂᐊᕐᑐᖅ ᐅᑯᐊ ᓇᑦᑎᕙᒃ ᐊᖑᓇᓱᒃᑏᑦ ᐊᒻᒪᓗ 

ᒥᑭᒋᐊᕐᓂᐊᕐᑏᑦ ᑎᒥᖏᑦ (ᐊᖑᓇᓱᒃᑐᓕᕆᔩᑦ) ᐊᔪᙱᑎᑕᐅᓂᐊᕐᒪᖔᑕ ᓄᑦᑎᕐᓯᓂᕐᒥᒃ ᐃᓘᓐᓇᖏᓐᓂᒃ ᐅᕝᕙᓘᓐᓃᑦ 

ᐃᓚᐃᓐᓇᖏᓐᓂᒃ ᐅᑯᐊ 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ ᖃᓕᕋᓖᑦ ᐃᓗᐊᓂᒃ ᓯᓚᑖᓄᑦ ᓄᓇᕗᑦᒥ 

ᓄᓇᖁᑎᑖᖑᓯᒪᔫᑉ ᓇᓛᑕ ᐊᒡᒍᕐᓯᒪᔪᒥ 0A ᐱᔾᔪᑎᒋᓗᒋᑦ ᐃᖃᓗᓐᓂᐊᕐᓂᖅ ᐊᐅᔭᒃᑯᑦ/ᐅᑭᐊᑦᓵᒃᑯᑦ 2013ᒥ. 

 

ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ ᑐᓂᔭᐅᖃᑦᑕᕐᒪᑕ ᐆᒪᔪᓕᕆᔨᕐᔪᐊᓄᑦ ᐅᑯᓄᖓ ᕿᑭᖅᑖᓗᒃᒥ ᐆᒪᔪᓕᕆᔩᑦ 

ᑲᑎᒪᔨᖏᑦ, ᑖᒃᑯᐊᓕ ᑐᓂᓯᖃᑦᑕᕐᑐᑦ ᐱᖃᑕᐅᒍᒪᔪᓄᑦ ᕿᑭᖅᑖᓗᒃᒥ ᓄᓇᓕᓐᓄᑦ ᐊᒡᕌᒍᑕᒫᑦ.  ᑕᒫᓂ 2013/2014 

ᑐᓂᔭᐅᓚᐅᕐᑐᑦ ᐅᑯᓄᖓ ᓇᑦᑎᕙᒃ ᐊᖑᓇᓱᒃᑐᓕᕆᔩᑦ.  ᒪᓕᑦᑐᒋᑦ ᐆᒪᔪᓕᕆᔨᕐᔪᐊᓂ ᑐᓂᐅᖃᐃᓂᕐᒧᑦ ᐊᑐᐊᒐᑦ 

ᒪᑯᓂᖓ ᑮᓇᐅᔾᔭᑦᓴᕈᑎᒋᓗᒋᑦ ᑕᕆᐅᕐᒥᒃ ᐃᒪᕐᒥᐅᑕᕐᓂᐊᒐᐃᑦ, 100 ᑕᓐᔅ ᕿᑭᖅᑖᓗᒃᒥ ᕿᓂᕐᓗᓂ ᑐᓂᐅᖃᒐᐃᑦ 

ᒫᓐᓇ ᓇᓗᓇᐃᕐᑕᐅᒪᒻᒪᑕ ᐃᖃᓗᓐᓂᐊᕐᑕᐅᒋᐊᖃᕆᐊᖏᑦ ᐃᓗᐊᓂ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ ᑭᓪᓕᖓᓂ 

ᐊᒻᒪᓗ ᓄᑦᑎᕋᑦᓴᐅᖏᑦᑐᑦ ᓯᓚᑖᓄᑦ ᓄᓇᕗᑦᒥ ᓄᓇᖁᑎᑖᖑᓯᒪᔫᑉ ᓇᓛᑕ. 

 

ᑐᓂᓯᓂᖅ ᐅᓂᒃᑳᓂᒃ ᑲᒪᒋᔭᐅᓂᐊᕐᑐᓂᒃ ᓈᓚᑦᑎᑦᓯᓂᕐᒥ ᐅᕝᕙᓘᓐᓃᑦ ᐱᒍᓐᓇᕐᓂᖅ ᑐᓴᕋᑦᓴᑲᓐᓂᕐᓂᒃ: 

 

ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᑎᑎᕋᕐᓯᒪᔭᖏᑦ ᑐᑦᓯᕋᐅᑏᑦ ᐆᒪᔪᓕᕆᔨᕐᔪᐊᑦ ᐃᓱᒪᓕᐅᕈᑎᖓᓂᒃ (ᓇᑦᑎᕙᒃ 

ᐊᖑᓇᓱᒃᑐᓕᕆᔩᑦ ᑐᑦᓯᕋᐅᑎᖏᑦ) ᐊᒻᒪᓗ ᐊᓯᒃᑲᓐᓂᖏᑦ ᑎᑎᖅᑲᑦ ᐊᑕᔪᑦ ᓈᓚᑦᑎᑦᓯᓂᕐᒧᑦ ᐊᑐᐃᓐᓇᐅᕗᑦ 

ᐱᔭᐅᒍᓐᓇᕐᑐᑎᒃ ᐅᕙᙵᑦ ᐆᒪᔪᓕᕆᔨᕐᔪᐊᑦ ᖃᕋᓴᐅᔭᒃᑯᑦ ᐊᓚᒃᑲᐅᒪᒡᕕᖓᑦ (www.nwmb.com), ᐅᕝᕙᓘᓐᓃᑦ 

ᐅᖃᕐᕕᒋᓗᒋᑦ ᐆᒪᔪᓕᕆᔨᕐᔪᐊᑦ: 

 

ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᑦ 

ᑎᑎᖅᑲᒃᑯᕕᒃ 1379, ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑦ:  867-975-7300 

ᓱᑲᑦᑐᒃᑰᕈᑦ:  1-888-421-9832 

ᖃᕋᓴᐅᔭᒃᑯᑦ ᑐᕌᕈᑖ:  receptionist@nwmb.com 

 



ᐆᒪᔪᓕᕆᔨᕐᔪᐊᑦ ᐊᑐᐃᓐᓇᐅᑎᑦᓯᕗᑦ ᖃᐅᔨᒪᒍᒪᔪᓄᑦ ᑭᒃᑯᑐᐃᓐᓇᕐᓄᑦ ᑐᓂᓯᓂᕐᒥᒃ ᑎᑎᕋᕐᓯᒪᔪᓂᒃ ᑭᐅᔾᔪᑎᓂᒃ 

ᐅᓂᒃᑳᓂᒃ ᐅᑯᐊ ᓇᑦᑎᕙᒃ ᐊᖑᓇᓱᒃᑐᓕᕆᔩᑦ ᑐᑦᓯᕋᐅᑎᖓᓄᑦ ᑎᑭᙱᓐᓂᖓᓂ 5:00 ᐅᓪᓗᒃᑯᑦ ᐃᖃᓗᐃᑦ 

ᓯᕿᙳᔭᖓᑐᑦ ᐅᓇ ᔪᓚᐃ 28, 2013. 

 

ᐆᒪᔪᓕᕆᔨᕐᔪᐊᑦ ᐊᑐᐃᓐᓇᐅᑎᑦᓯᓂᐊᕐᐳᑦ ᑭᒃᑯᑐᐃᓐᓇᕐᓄᑦ ᐃᓘᓐᓇᖏᓐᓂᒃ ᑎᑎᕋᕐᓯᒪᔪᓂᒃ ᑐᓂᔭᓂᒃ, 

ᒪᓕᑐᐃᓐᓇᕐᓗᒋᑦ ᐊᑐᕐᑐᑦ ᑲᙳᓇᕐᓂᖏᑦ ᐅᕝᕙᓘᓐᓃᑦ ᒪᐅᖓᑐᐃᓐᓈᕆᐊᖃᙱᓐᓂᖏᓐᓄᑦ ᐃᓱᒫᓗᒍᑏᑦ. 

 


